
Asu: E ono faailoa ai le afioaga o le Alii (tagai Faa-
aliga 15:8).

Laugutu le mama: Le agavaa.

Malala ola (afi): Auala e faamama ai, e pei o le mana 
faamama o le Agaga Paia.

Fatafaitaulaga: O le mea moni, o se fatafaitaulaga sa o 
le nofoaga na osi ai taulaga. E ono faatatau lenei mea i 
le tausaga na faia e Iesu Keriso e fai ma o tatou sui—o 
le Togiola.

	5.	 Faitau le 2 Nifae 16:1–7, ma tusi i lau api talaaga mo 
le suesueina o tusitusiga paia au tali i fesili nei:

	a.	 O le a le tala a le tasi o serafi e uiga i Au a le Alii?
	e.	 O le a lou manatu i le uiga o le tala a Isaia ina ua ia fai mai, 
“Oi talofa ia te a’u! ona ua faaumatia a’u; ona o a’u o se tagata 
laugutu le mama”? Aisea na faafuasei ai ona ia manatu faapea? 
(3 Nifae 27:19 e ono tuuina mai ai se fautuaga.)
	 i.	 O le a le mea na tupu na sui ai lagona le agavaa o Isaia?
	o.	 E faapefea ona saunia e lenei aafiaga ia Isaia e alu atu i 
tagata ma aoao atu le salamo?

O se tasi o upumoni maoae na aoaoina i le valaauga o 
Isaia o le e mafai ona faamamaina i tatou i lo tatou 
le agavaa e ala i le Togiola a Iesu Keriso. Mafaufau 
loloto e uiga i se taimi na e lagona ai le mana faamama 
o le Togiola i lou olaga.

	6.	 Tusi le mea lenei i lalo o le galuega atofaina o le aso i 
lau api talaaga mo le suesueina o tusitusiga paia:

Ua ou suesueina le 2 Nifae 11 16 ma faamaeaina lenei lesona i 
le (aso).

Fesili, mafaufauga, ma manatu faaopoopo ou te fia faasoa i lou 
faiaoga:

IUNITE 7: ASO 2

2 Nifae 17–20
Folasaga
I le 2 Nifae 17–20, na tusia ai e Nifae e faapea na tau-
mafai Isaia e tauanau le tupu o sa Itua ma lona nuu e 
faalagolago i le Atua ae le o au o le lalolagi. I le faaaoga 
ai o ituaiga ma ataata—o faailoga po o faatusa e aoao 
ai ma molimau mai i upumoni maoae—sa vavalo ai 
Isaia e uiga i mea e tutupu i ona lava vaitaimi, o le 
fanau mai o Iesu Keriso, ma le faatamaiaga o e amio-
leaga i le Afio Mai Faalua o le Alii.

2 Nifae 17–18
E faamanuiaina le malo o Iuta pe a latou faatuatua ia Iesu Keriso
Ina ia fesoasoani i lau tapenaga mo le lesona o le 
asō, mafaufau i se taimi na e feagai ai ma se tulaga 
taufaamatau E te manatua lau tali muamua lava. A o e 
suesue i le 2 Nifae 17–18, taumafai e faailoa le fautua 
a Isaia ia i latou o e na oo i latou lava i se tulaga fai-
gata pe taufaafefe.

Mo au suesuega o le 2 Nifae 17–18, o le a manaomia 
ona e iloa e uiga i ni malo laiti se tolu o Suria, Isaraelu, 
ma Iuta, faapea foi ma le Malo tele atu o Asuria, lea sa 
saili e faatoilalo nei malo laiti. Iloilo le faafanua lenei 
ma le siata o loo i ai faatasi.

